
POLITICKE ATRIBUCIJE I STRUKTURA NARODNE
REPUBLIKE BOSNE I HERCEGOVINE

Elvis Fejzi¢"

Sazetak: U tekstu ¢e biti kriticki analiziran 1 teorijski problematiziran
politicki karakter i struktura Narodne republike Bosne i Hercegovine, koja
je Cinila jedan od dijelova Sire i sloZzene jugoslavenske drzavne tvorevine.
Poseban akcent ¢e biti stavljen na detektiranje i identificiranje demokratskih
i republikanskih obiljezja navedene politicke zajednice. Takoder, u ovom dis-
kursu potrebno je ispitati politicki odnos bosanskohercegovacke republike i
jugoslavenske federativne drzave, sa aspekta osigurane politicke autonomije i
distribucije unutrasnjeg drzavnog suvereniteta. Posebno je vazno istraziti po-
liticku ulogu 1 participacijske mogucénosti gradana u ovoj drzavnoj tvorevini,
kao 1 komplicirani odnos izmedu gradanstva i drzavne vlasti.

Kljuéne rijeéi: Bosna i Hercegovina, drzava, republika, vlast, autonomija, suverenitet, gra-
danstvo, participacija

Umyjesto uvoda: tematski okvir

Politicki temelji savremene Bosne i Hercegovine—koji ozivljavaju njen po-
liticki subjektivitet 1 historijsko iskustvo drzavnosti—udareni su u toku Drugog
svjetskog rata odlukama ZAVNOBiH-a i AVNOJ-a, ali ustavno-politicke kon-
ture dobila je tek nakon ostvarene pobjede nad nacifasistickim rezimima vlasti.
Naime, Narodna Republika Bosna i Hercegovina (u daljem tekstu: NR Bosna
1 Hercegovina) konstituirana je kao jedna od Sest republika unutar Federativ-
ne Narodne Republike Jugoslavije (u daljem tekstu: FNRJ), a Sto je regulira-
no Ustavom koji je donesen 31. januara 1946. godine. Navedeni jugoslavenski
ustav stavio je van snage odredbe ustava Kraljevine Jugoslavije iz 1931. godine,
ali 1 politicki mandat Demokratske Federativne Jugoslavije, koja je kratkotrajno
postojala tokom 1945. godine kao tranzicijska politicka zajednica te je, uzmimo,
tako omogucila legalno prenosenje politicke vlasti iz Prve u Drugu Jugoslaviju.

* Fakultet politi¢kih nauka Univerziteta u Sarajevu.
E-mail: elvis.fejzic@fpn.unsa.ba

Nova jugoslavenska drzava bila je koncipirana prema revizionistickim po-
stulatima sekularizma, republikanizma i narodnog suvereniteta koji su od-
govarali ideoloSkim specificnostima i svjetonazoru vladajuée komunisticke
politi¢ke elite. Stavie, na karakter etablirane republikanske vladavine reflek-
tirala se u velikoj mjeri 1 politicka dominacija Komunisticke partije Jugosla-
vije u sferi prakti¢ne politike. Preciznije reeno, zbog dominantnog politic-
kog uticaja, koji je nakon Drugog svjetskog rata imala Komunisticka partija
Jugoslavije, partijski sistem je s vremenom poprimio karakter sistema s jed-
nom dominantnom partijom, §to je bio samo uvod u politicki monizam 1 jed-
nopartijski sistem. S obzirom da je rukovodila i upravljala ,,...cjelokupnim
drustvom, Partija je svoj dominirajuci utjecaj ostvarivala i u Narodnom frontu
Jugoslavije (NFJ) te do Petog kongresa KPJ (1948) promovirala svoj program
putem ove znacajne masovne organizacije. Izgradivan kao jedinstvena orga-
nizacija ‘narodnih masa’, NFJ bio je glasnogovornik Partije. U Narodni front
usle su i neke gradanske stranke kao: Jugoslovenska republikanska stranka,
Samostalna demokratska stranka, Savez zemljoradnika, Socijalisti¢ka stran-
ka, Socijal-demokratska stranka, grupa "Napred’, Narodna seljacka stranka
1 Hrvatska republikanska seljacka stranka, koje su se odrekle samostalnog
djelovanja pa su se nakon sporazuma Tito-Subasi¢ pridruzile ovoj masovnoj
organizaciji. Ulaskom u Narodni front prihvatile su njegov program, a time i
stavove KPJ. Medutim, Narodnom frontu te gradanske snage unutar i izvan
njega nisu mogle ugroziti politicki utjecaj.” (Katz, 2011: 162, 163) Iz pret-
hodno navedenog vidljivo je da se u spomenutoj politi¢koj praksi dogodilo
neformalno institucionaliziranje partijske drzave — $to je zasjenilo plurali-
sticku 1 demokratsku prirodu tadasnjeg ustavno-politickog poretka — jer je
snaga komunisti¢ke politi¢ke elite bila dominantna i imala je neprikosnoven
legitimitet u narodu nakon zavrSetka Drugog svjetskog rata. Partijska drzava
je protudemokratski tip drzave — u kojoj je dominantna partijska volja bitnija
od demokratske volje — kao $to su, recimo, i birokratska ili ideoloska drzava.
(Vise o tipologiji drzava u: Zgodi¢, 2015) Zbog toga takvu koncepciju politi-
ke situiramo u monisticke oblike vladavine.

NR Bosna i Hercegovina bila je konstitutivni subjekt slozene jugoslaven-
ske drzave — koja je imala karakter federativnog drZzavnog uredenja — pa je
ravnopravno participirala u distribuciji sveukupnog drzavnog suvereniteta. U
raspodjeli politickog suvereniteta participirale su narodne drzave — kao po-
liticki elementi federacije — i centralna drZavna vlast jugoslavenske socija-
listicke federacije, ¢iji su zakoni, ipak, imali primat nad zakonima narodnih
republika, §to je izraz umjerenog politickog centralizma u slozenoj 1 saveznoj
drzavi. To je itekako vidljivo, izmedu ostalog, iz odredbi Ustava NR Bosne 1

Hercegovine koji je donesen 31. decembra 1946. godine. Ovim ustavom Bosna
1 Hercegovina bila je definirana kao narodna drzava republikanskog tipa. (pre-
ma: Ustav NR Bosne i Hercegovine, ¢l. 1) Vlast je normativno bila utemeljena
na ideji narodnog suvereniteta, a trebala se realizirati putem instituta posredne
1 neposredne politicke participacije gradanstva. Ipak, apostrofirana koncepcija
demokratske i republikanske politike imala je drugacije i redukcionisticko zna-
¢enje u politickoj praksi — to je ve¢ djelomi¢no nagovijesteno i elaborirano
— zato §to je bila ideoloski programirana 1 zasnovana na ideji politickog mo-
nizma §to, u pravilu, socijalisticCko poimanje demokratije ¢ini neliberalnim.

Ustavna, politi¢ka i ideoloSka osnova
Narodne Republike Bosne i Hercegovine

Politicki temelji 1 struktura NR Bosne 1 Hercegovine bili su odredeni i re-
gulirani ve¢ spomenutim Ustavom FNRJ i Ustavom NR Bosne i Hercegovine
iz 1946. godine, zatim zakonom o radnickom samoupravljanju iz 1950. godi-
ne i reformskim zakonom o lokalnoj samoupravi iz 1952. godine te, na koncu,
Ustavnim zakonom o osnovama drustvenog i politickog uredenja Federativne
Narodne Republike Jugoslavije i saveznim organima vlasti iz 1953. godine (u
daljem tekstu: Ustavni zakon FNRJ). Naime, markirane normativne promjene
u politi¢koj sferi su, na jednoj strani, ukinule monarhisticku 1 feudalisticku
prirodu ekonomsko-politickog sistema koji je utemeljen u Kraljevini Jugo-
slaviji, dok su, na drugoj strani, socijalisticko shvatanje narodne demokratije
— institucionalizirano ustavnim korekturama iz 1946. godine — transformirale
u model komunalne demokratije zasnovan na marksistiCkom shvatanju eko-
nomije. S tog aspekta moguce je konstatirati da je taj ustavno-politicki okvir
— Ciji je sastavni dio bila NR Bosna i Hercegovina — bio produkt progresivne
1 revolucionarne prakticne politike, koja je vladavinu naroda predominantno
promisljala kao radnicku ili ekonomsku demokratiju, dok je politicka demo-
kratija i participacija gradana — barem u periodu do donosenja Ustava iz 1963.
godine, kojim ¢e biti utemeljena Socijalisticka Federativna Republika Jugo-
slavija i njene socijalisticke republike — bila podredena radnickoj participaciji
u oblasti privrede. Medutim, u diskursu o karakteru 1 prirodi tadasnjeg poli-
tickog sistema posebno treba akcentirati da je odredbama Ustava NR Bosne i
Hercegovine iz 1946. godine bila osigurana i zagarantirana ,,...ravnopravnost
njenih naroda na nacin da se ta ravnopravnost iskazuje u svim oblastima drus-
tvenog razvoja. Ovim je, u prvi Ustav NR BiH, situirana odredba iz Dekla-
racije Drugog zasjedanja ZAVNOBIiH-a iz 1944. godine da se u Bosni i Her-
cegovini zajamc¢uje ravnopravnost Srba, Muslimana i Hrvata.” (Pejanovic,

2013:38) Uz to, nacionalne manjine su, takoder, bile prepoznate u navedenim
ustavnim rjeSenjima i uzivale su autonomiju. (I¢evi¢, 1989; Zgodi¢, 2000)
Drugim rije¢ima, nacionalne manjine u FNRJ imale su osigurano pravo na
autonoman kulturni razvitak i upotrebu jezika. (prema: Ustav FNRJ, ¢l. 13)
Takav politicki status, u osnovi, pripada oblicima vladavine koji se razvijaju
u skladu s politikom multikulturalizma 1 interkulturalizma.

Ipak, prikazano poimanje politike imalo je antinomijsku i kontingentnu
prirodu, jer su kreatori ove politicke paradigme vjerovali da sloboda i parti-
cipacija u sferi rada moze kompenzirati i nadomjestiti slobodu 1 politi¢ko su-
djelovanje u oblasti monisticki definirane prakti¢ne politike, koja je bila dis-
tancirana od pluralistickog modela demokratije. Zbog toga je politicka parti-
cipacija — kao normativno data moguénost gradanstva — u tadasnjem rezimu
vlasti, kojim je suvereno upravljala jugoslavenska komunisticka elita, bila
uglavnom fiktivna, odnosno imala je ,,... obiljezja prividne politicke partici-
pacije. ... Prividna politi¢ka participacija u jugoslavenskoj politi¢koj praksi,
u osnovi, ukljucivala je slijedece forme gradanskog sudjelovanja u politici:
Strajkove, studentske demonstracije, referendume oko samodoprinosa, javne
rasprave oko zakona i promjena, aktivitet radnic¢kih i omladinskih organizaci-
jakoje su bile produzena ruka komunisticke partije te, uz to, vije¢a udruzenog
rada 1 vije¢a op¢ina ili republika.” (Fejzi¢, 2016: 151) Federalisticko uredenje
jugoslavenske socijalisticke drzave je, ipak, imalo izraZenu centralisti¢ku pri-
rodu, koji se prije svega moze sagledavati kroz institucionalni skupstinski di-
zajn 1 ustavno nacelo prema kojem su federalni zakoni imali dominantnu sna-
gu u odnosu na zakone narodnih republika. No, odnos federalnih i republickih
vlasti permanentno se mijenjao i ucestalo je dozivljavao ustavne korekcije
putem kojih se, u pravilu, osnazivao suvereni status 1 politicka pozicija na-
rodnih drzava, tj. republika. Imaju¢i navedeno u vidu, participacija narodnih
republika u ukupnom suverenitetu jugoslavenske socijalisticke drzave imala
je sva obiljezja uslovnog suvereniteta —u €ijoj distribuciji sudjeluju centralni
i republicki nivo vlasti — §to je, u osnovi, temeljno obiljeze suverene vlasti u
slozenim federalnim drZzavama. To ne znaci da takva koncepcija suvereniteta
eliminira politicku autonomiju srednjih nivoa vlasti u sloZzenim drzavama, a
u ovom slucaju narodnih republika, koje su bile autonomne u vrSenju vla-
sti 1 praktiénom realiziranju ustavnih nadleznosti. S tim u vezi, moguce je
konstatirati da je politicka vlast NR Bosne 1 Hercegovine mogla autonomno
regulirati sferu prakti¢ne politike, ali u skladu s normativnim obiljezjima 1
principima koncepcije uslovnog suvereniteta.

Koncept drzavne vlasti u NR Bosni i Hercegovini — kao jednoj od jugo-
slavenskih narodnih drzava — imao je izraZene sustinske atribucije ustrojstva

vlasti u socijalistickim republikama 1 kolektivistickim drzavama — doduSe,
uz neke specificnosti koje su krasile isklju€ivo jugoslavenski model socijali-
sticke vladavine — prije svega zbog institucionaliziranog partijsko-politickog
monizma i poimanja vlasnistva, koje je pocivalo na koncepciji drzavnog, a
poslije i drustvenog kolektivizma. (Detaljnije o teorijskim modelima i ka-
rakteristikama drzava procitati u: Zgodi¢, 2015) Takva paradigma politicke
vladavine se, u pravilu, unutar evroatlanske politike i zapadne politicke misli
definira kao protudemokratska, neliberalna i netrzi$na, jer pociva na fiktiv-
noj izbornoj politici, rigoroznoj drzavnoj kontroli 1 sistemu centraliziranog
planiranja u privredi. No, uz sve detektirane politicke i ekonomske redukci-
onizme, ipak moguce je u navedenom jugoslavenskom rezimu vlasti detekti-
rati fragmente 1 egzemplare libertanske i emancipatorske politike, prije svega
u oblasti radnicke participacije kao primijenjenom konceptualnom modelu
ekonomske demokratije.

Distribuirani suverenitet i teritorijalni integritet:
o esencijalnim obiljezjima republikanske vladavine

Uslovni koncept suvereniteta — koji se uveliko razlikuje od konvencio-
nalne i djelomi¢ne verzije suverenosti — u federativnoj jugoslavenskoj dr-
Zavi nije se, u osnovi, negativno reflektirao na teritorijalni integritet narod-
nih republika, tako da je, uzmimo, NR Bosna i Hercegovina bila ostvarena u
svojim historijskim granicama, €iji se nastanak moze hronoloski vezivati za
politi¢ke tradicije srednjovjekovne Bosne ili, pak, za identificirane prirodne
granice Bosne iz druge polovine 18. stoljeca, koje je detektirao u svojim dje-
lima bosanski franjevac Filip Lastri¢. (Fejzi¢, 2012) Tadasnja drzavna vlast
NR Bosne i Hercegovine mogla je, unutar republickog teritorija, autonomno
donositi politicke odluke, u skladu s datim ustavnim nadleznostima. (Bie-
ber, 2006; Schuman, 2004; Trencsenyi, Kopecek, Lisjak Gabrijel¢ic¢, Falina,
Baar, Janowski, 2018) Stavise, moguée je u ponudenim ustavnim rje$enjima
identificirati viSe razli¢itih dokaza koji ukazuju na autonomiju, subjektivitet i
historijski kontinuitet bosanskohercegovacke drzavnosti.

Tako se, uzmimo, isti¢e i konstatira — u ve¢ apostrofiranim ustavnim
odredbama — da je NR Bosna i Hercegovina ostvarena u zajednickoj oslo-
bodilackoj borbi kao narodna drzava i da je — na osnovu prava na samoopre-
djeljenje, ukljucujuéi pravo na otcjepljenje i ujedinjenje s drugim narodima
— izrazila slobodnu volju svoga naroda bez razlika prema narodnosti i vjero-
ispovijesti te ujedinila se na osnovu nacela ravnopravnosti sa drugim jugo-
slavenskim narodnim republikama u zajednicku i saveznu drzavu, tj. FNRJ.

(prema: Ustav NR Bosne i Hercegovine, ¢l. 2) Ipak, nakon uvodenja u poli-
ticku praksu novih zakonskih inovacija, djelomicno je korigiran zvani¢ni po-
liticki vokabular, pa nakon donoSenja ,,... radnickog samoupravljanja zako-
nom 1950. godine, Ustavni zakon pojmu ‘narod” dodaje atribut "radni’. Tako
Ustavni zakon svugdje umjesto narod upotrebljava sintagmu ‘radni narod’,
ali ne odustaje od gradanskog koncepta vlasti. Predstavnicki dom Narodne
skupstine biraju gradani, neovisno od toga Sto se upotrebljava i opéi pojam
‘radni narod’, kada je rije¢ o zajamcenju njegovog prava samoupravljanja u
oblasti prosvjete, nauke i kulture i socijalnih sluzbi.* (Ibrahimagi¢, 2003: 51)
Zbog toga akcentirane zakonske inovacije 1 reformske poduhvati, ipak nisu
doveli do sustinskih izmjena u kontekstu poimanja narodnog suvereniteta i
prava narodnih republika. NR Bosna i Hercegovina imala je — kao jedna od
narodnih drzava — ustavno definirane drzavne simbole, tj. zastavu 1 grb, §to
je regulirano ¢lanovima 4. 1 5. Ustava NR Bosne i Hercegovine. Prema tome,
ona je imala, pored navedenih oblika autonomije i suverene vlasti, i neke od
formalnih karakteristika savremenih politickih zajednica i suverenih drzava.
Teritorij NR Bosne i Hercegovine obuhvatao je — prema ustavnim odredbama
— podrucje banjaluckog, bihackog, dobojskog, hercegovackog, sarajevskog,
travnickog 1 tuzlanskog okruga te podrucje grada Sarajeva. (prema: Ustav NR
Bosne i Hercegovine, ¢l. 3) Dakle, drzavni teritorij tadasnje Bosne i Hercego-
vine sastojao se od sedam okruga i jednog posebnog podrucja.

U pogledu temeljnih gradanskih prava te ljudskih prava i sloboda, recimo,
ondasnja ustavna rjeSenja nudila su sadrzajan spektar prava i sloboda, koji
se garantirao gradanima i radnom narodu. Tako, naprimjer, op¢e pravo glasa,
ravnopravnost Zena u javnoj sferi, briga o djeci i mladima, sloboda misljenja,
nau¢no-umjetnickog rada i vjeroispovijesti, sekularizam i slobodan aktivitet
vjerskih zajednica pripadaju setu temeljnih prava koje je garantirao Ustav
FNRJ. Sve vjerske zajednice — ¢ije ucenje nije bilo protivustavno — bile su
slobodne u vrSenju vjerskih poslova i obreda. Dakle, vjerske skole bile su au-
tonomne u radu, ali su bile pod op¢im nadzorom drZave. No, posebno je bila
zabranjena zloupotreba crkve 1 vjere u politicke svrhe i postojanje politi¢kih
organizacija na vjerskoj osnovi. (prema: Ustav NR Bosne i Hercegovine, ¢l.
26) Uz to, bila je garantirana gradanima Siroka lepeza prava, koje pozna-
ju samo demokratski ustavi 1 institut pravne drzave kao, uzmimo, sloboda
Stampe, govora, udruzivanja, zborova, javnih okupljanja i manifestacija, kao
1 neprikosnovenost li¢nosti 1 pravican tretman pred zakonom. (prema: Ustav
NR Bosne i Hercegovine, €l. 28 1 29) U tranzicijskom periodu iz militaristic-
kog u civilno politi¢ko stanje, koji se realizirao tokom druge polovine 1945.
godine, kada su vec¢ bili koncipirani, osmisljeni 1 finalizirani politicki temelji

slobodne, medunarodno priznate i suverene jugoslavenske drzave, bili su osi-
gurani osnovni mehanizmi za etabliranje politickog pluralizma, pa tako vrije-
di apostrofirati sljedece: ,,Priviemena narodna skupstina DFJ donijela je 25.
kolovoza 1945. godine Zakon o udruzenjima, zborovima i javnim skupovima
kojim je bilo dozvoljeno postojanje politi¢kih stranaka u autonomnim pokra-
jinama, republikama i na teritoriju savezne drzave. ... Medutim, stranke koje
bi mogle Siriti fasisticke 1 profaSisticke programske sadrzaje ili sluZiti izazi-
vanju nacionalnih, rasnih ili vjerskih nejednakosti, mrznje ili razdora, bile su
zabranjene. Do izbora za Ustavotvornu skupstinu, studenog 1945. godine,
bile su registrirane Demokratska stranka, Narodna radikalna stranka, Jugoslo-
venska republikanska demokratska stranka, Socijalisticka partija Jugoslavije
i Socijal-demokratska partija Jugoslavije. Clankom 27. Ustava FNRIJ bila je
zagarantirana sloboda udruZivanja pa su se naknadno registrirale Narodna
seljacka stranka (1946.) i Samostalna demokratska stranka (1947), a Hrvat-
ska republikanska seljacka stranka, koja je djelovala u Hrvatskoj i u Bosni
1 Hercegovini, nije bila sluzbeno registrirana, premda je njen list Slobodni
dom izlazio ¢ak do kraja 1963. godine. Kako registracija nije morala biti 1
garancija za uspjeSno djelovanje, govori ¢injenica da KPJ nije bila sluZzbeno
registrirana sve do Ustava Socijalisticke Federativne Republike Jugoslavije
(SFRJ) iz 1963. godine. Tada je Savez komunista Jugoslavije (SKJ) defini-
ran kao “osnovni pokreta¢ politicke aktivnosti” u drustvenom Zivotu SFRJ.*
(Katz, 2011: 162) Prema tome, u pocetku postoji normativna mogucnost za
razvoj politickog pluralizma 1 natjecateljske izborne utakmice, ali te norma-
tivne prednosti, ipak, nisu donijele pluralisticki demokratski razvoj u sferi
prakti¢ne politike — zbog ve¢ akcentirane dominantne uloge komunisticke
partijske reprezentacije u politi¢koj praksi — pa je tokom vremena produciran
partokratski rezim vlasti.

Svi gradani FNRJ imali su jedinstveno savezno drZavljanstvo, a svaki dr-
zavljanin svake od narodnih republika bio je istovremeno i drzavljanin FNRJ.
(prema: Ustav FNRJ, ¢l. 48) Treba naglasiti da je drZavni teritorij FNRJ bio
jedinstveno drzavno i privredno podrucje, iako se sastojao od teritorija na-
rodnih republika. (prema: Ustav FNRJ, ¢l. 45) Takoder, spomenutim ustav-
nim odredbama bila je adekvatno i vrlo sadrzajno regulirana i socijalna sfera
kao, uzmimo, pitanje stanovanja, neometanog komuniciranja, bra¢nih i poro-
di¢nih odnosa. (prema: Ustav NR Bosne i Hercegovine, ¢l. 27, 30 i 31) Stan
1 kuéne prostorije smatrane su nepovrjedivim, §to je prilog sakralizacijskom
poimanju privatne svojine i posjeda. Iako zakljucenje braka prema vjerskim
propisima nije bilo zabranjeno, ipak se punovaznim smatrao samo brak za-
klju€en pred nadleznim drZzavnim organima. Drugim rije¢ima, NR Bosna 1

Hercegovina — kao jugoslavenska narodna republika — bila je osmisljena kao
sekularna 1 socijalna drzava sa razvijenim mjerama socijalne zastite, njege
1 sigurnosti. Ustavnim odredbama promoviran je otvoreno radni aktivizam i
savjesno obavljanje javnih duznosti, jer jedino tako bilo je moguce — u uvi-
dima kreatora navedenih ustavnih rjeSenja — sacuvati socijalni mir, tj. sistem
socijalne politike planiran za socijalno obespravljene, ugrozene i oStecene te
besplatne drzavne usluge kao Sto je, recimo, obrazovanje. (prema: Ustav NR
Bosne i Hercegovine, ¢l. 33, 34, 36, 37. 1 39) Medutim, u ondasnjem rezimu
vlasti bile su propisane i opce ustavne duznosti gradanstva $to je, u osnovi,
uticaj teorije drustvenog ugovora, koja je koncipirala savremenu drzavu kao
ugovorenu politi¢ku zajednicu vlastodrzacke elite 1 gradana. (Fridrih, 2005;
Isensee, 2004; Prelot, 2002) Svi ustavni modeli drzave, u pravilu, pocivaju
na gradanskim pravima i obavezama. Tako je, na primjer, vojna 1 poreska
obaveza gradana bila opc¢a, pa je u tom kontekstu izdaja drzave bila ozna-
¢ena kao najveéi zlo¢in prema narodu, dok se poreska obaveza odredivala
razmjerno privrednoj snazi gradana. (prema: Ustav NR Bosne 1 Hercegovi-
ne, ¢l. 35 1 43) Akcentirane ustavne odredbe su gradanima garantirale, ¢ak, 1
konzumiranje instrumenata direktne demokratije, kao §to su molbe i peticije
organima drzavne vlasti. Stavise, bilo je propisano i pravo na Zalbe na odluke
drzavne uprave i sluzbenih lica. S druge strane, navedena ustavna politika
posebno je rigorozno normirala i sankcionirala svaki oblik protivustavnog i
protivdemokratskog djelovanja pojedinaca i grupa. (prema: Ustav NR Bosne
1 Hercegovine, ¢l. 40 1 44) Imaju¢i u vidu sve prezentirane atribucije ustav-
nog, socijalnog, politickog i ekonomskog sistema NR Bosne i Hercegovi-
ne, moguce je zakljuciti da je gradanstvu bio normativno serviran cjelovit
1 sadrZajan spektar prava i obaveza — u skladu sa tadaSnjim poimanjem se-
kularizma, republikanizma, demokratije i marksisticke ideologije — §to je u
politi¢koj praksi nerijetko, recimo, ipak imalo sasvim drugacije znacenje 1
implementacijski karakter.

Kriticka sinteza: politicki suverenitet
i socijalisticka federativna drzava

Suverena i autonomna politi¢ka pozicija, koju je imala NR Bosna i Herce-
govina u narodnoj jugoslavenskoj federaciji — proistekla je iz njenog ustav-
nog prava na samoopredjeljenje, udruzivanje i odcjepljenje — omogucila joj
je perspektivan politicki razvoj 1 o€uvanje stecenog politi€kog statusa u bu-
duéim wustavnim kreacijama u socijalisti¢koj jugoslavenskoj drzavi. Stavise,
takav politicki status omogucio je Socijalistickoj Republici Bosni i Herce-

govini da zatraZi i ostvari nezavisnu politicku egzistenciju — $to je realizira-
no u prvoj polovini 1992. godine — koja je nakon toga dobila medunarodno
priznanje svih relevantnih politickih aktera. Bosna i Hercegovina se i dalje
razvija kao tranzicijska i postsocijalisticka drzava, ¢iji politi¢ki proces jos
uvijek prolazi kroz demokratsku konsolidaciju i ekonomsku tranziciju. Iako
ne postoji potpuna saglasnost u Bosni i Hercegovini oko njenog razvoja i
politi¢kih opredjeljenja u sferi vanjske politike, evidentno je da ona treba sli-
jediti ve¢ trasirani put evroatlanskih integracija, jer samo tako moZe osigurati
pacifisticku perspektivu i sigurnu egzistenciju svojim gradanima.

Uprkos tome §to i dalje postoje dezintegracijske politicke struje, koje per-
manentno osporavaju i poricu historijski kontinuitet 1 politicku perspektivu
drzave Bosne i Hercegovine, treba konstatirati da njeno dugotrajno postojanje
u svemu nadilazi 1 trijumfira nad subjektivnim naracijama i ekspanzionistic-
kim argumentima njenih poricatelja. S tim u vezi, profesor Mustafa Imamo-
vi¢ se svojevremeno, uz spremne odgovore i konstatacije, zagonetno pitao
»--- Sta je to Sto Bosnu 1 Hercegovinu, uprkos svim silama koje su se udruzile
da je rasture i uniste, drzi na okupu? Cini se da je stalno podsjecanje na vri-
jeme antifaSistickog NOR-a nuzno iz prostog razloga, §to je... posezanje za
prosloséu jedna od najcescih strategija za tumacenje sadasnjosti. U tom se po-
gledu nikad ne zna da li je proslost stvarno prosla, svrSena i zapecacena. Isku-
stvo iz posljednje decenije XX stoljeca govori da kod nas odredena proslost
nije zavrSena ni prevazidena. Zato su antifasizam i ZAVNOBIH ovoj zeml;ji
danas potrebni jednako kao i prije sedamdeset godina.” (Imamovi¢, 2013:
24) Upravo prethodne instrukcije mozda najbolje identificiraju politicke te-
melje savremene bosanskohercegovacke drzavnosti, koji su stabilna osnova
za autonoman 1 siguran buduc¢i politicki razvoj drzave Bosne i Hercegovine
u pluriverzi¢nom 1 policentri¢nom globalnom okruzenju. Dakle, normativni
politi¢ki ciljevi su ve¢ detektirani i poznati, tako da za sada, na unutardrzav-
nom planu, nedostaje samo vecinska demokratska volja koja ¢e realizirati
apostrofiranu viziju politike.

CONCLUDING REMARKS

The sovereign and autonomous political position of the People’s Republic
of Bosnia and Herzegovina in the Yugoslav People’s Federation - derived
from its constitutional right to self-determination, association and secession
- enabled it to develop prospective political development and preserve its po-
litical status in future constitutional creations in the socialist Yugoslav state.
Moreover, such political status enabled the Socialist Republic of Bosnia and
Herzegovina to seek and achieve an independent political existence - which
was realized in the first half of 1992 - which subsequently received interna-
tional recognition from all relevant political actors. Bosnia and Herzegovina
continues to develop as a transition and post-socialist state, that is still under-
going democratic consolidation and economic transition. Although there is no
consensus in Bosnia and Herzegovina on its development and political com-
mitments in the area of foreign policy, it is evident that it should follow the
already paved path of Euro-Atlantic integration, because only in this way can
it ensure a pacifist perspective and secure existence for its citizens. Despite
the fact that there are still disintegrating political currents, which permanently
challenge and deny the historical continuity and political perspective of the
state of Bosnia and Herzegovina, it should be noted that its long existence
surpasses and triumphs over the subjective narratives and expansionist argu-
ments of its deniers.

